
Отрывок из послания царю 

Кто убо, по пророку, во святых божественых светлостех п . . . де а и 
предвари, яко же ты, о христелюбивый и высокостольнейший царю! Благо­
честив, благоверен, вседержитель славы, в прародителех своих поколея6 

царьской ясности, яко же сын Святославль, внук Игорев, славнодержав-
ный Владимер равноапостолний, свидетель во Христа и бога нашего бла-
говерием показася, нашему спасению вина, иже убо иногда, яко Иван 
креститель, июдею галелейскаго древле языка на крещение грядущу прият. 
Тако и сий Владимер, нарицаемый Василей, новый Иван Креститель 
бысть: словяны же, и поляны, кривичи же, и плесковичи, и всю великую 
Русию, племя Афетова, сына Ноева, богословия ся утробою и действом 
святого крещениа породи. Оттуду бы и доныне, чрез многая лета и вре­
мена, по приатием святых учений, яко же и днесь в твое христолюбивое 
царство, верное православие всюду разширяемо цветет яко же и посуху, 
и по морю, и по островам, и по всем градовом, и по улисом по данней 
іи благодати. Повеле бог всем странам твоим строением питатися и от 
твоего благоразумна всякоя требовати потребы о устроении святых бо-
жиих церквей, и о народнем пребывании, и о избавлении языческаго 
нашествиа. Да не точию вящшее миру правило, но и малы нецы суть 
страстный жалости в твои царьскиа слухи внушающеся кояждо своим 
страстем разрешение получаху. 

(ГПБ, собр. Петерб. дух. акад., № 430, л. 43 об.). 

Отрывок из произведения о «Смутном времени» 

Слышах бо в нынешныя времена, каково бысть поколебание и разоре­
ние Росийскаго государьства многим градом и в них живущим православ­
ным людем и какова им бысть велия беда, и теснота, и гонение, иже нам 
и детем насилование и безчастие, яко даже неслыханно и от родов и в лето-
писцех мало обретающеся, яко же днесь збысться по всей великой Росии, 
како содеяшася. Кто не восплачет, тако слышах и паки видех! Грех ради 
наших пленуеми и пожигаеми, и церкви божия разоряеми, образы божий 
поругаеми, и утварь, злато, и сребро, и камение господьное, и бисеры 
драгие отъимаеми, тако же и святыи иконы безчествуеми, и раки святыи 

и. 18 златые и серебряные разсеіікаеми. И мню, о преподобный отче, яз греш­
ных яко во многих местех болезнено от сердца стенающе, восплакашася, 
тако рекоша: «Где днесь красота церковная, и образ божий, и святых икон 
образы честные, и драгие, и злати, и сребрении, тако же и сосуди цер-
ковныя, и ризы мноюценные, и где красни гласи камбальныи, и где хлеб 
животный, слово божие, и книги церковные и апостольские, и святых 
отец наказание и учение?». — Все в разхищении бысть. Христьяне же 
православнии посецаеми туне, и кровь, яко вода, проливаема пэвсуду, ото 
поганых безбожныя литвы, паче же и от своих посецаеми, и раззоряеми, 

л. 18 об. и поругаеми. И таковое в человецех II неистовое дерзновение и мерзостное 
на земли творение содеяшася, яко и поругание древнее содомское испол-
няюще: злии человеци злое дело соделовающе; иноцы же от святых оби­
телей и ото обещаний своих отбегоша, яко щурове, отлетеша; мирстии же 
человеци Б дальних странах крыющеся, своих же и детей не знающе; 
гако же и матери своих чад лишаеми, плачющеся, и чада — матерей своих, 
тако же плачющеся; инии же мнози пленени быша, и в поганския рука 
впадоша, и от православныя веры в чюждую в поганскую веру заведены 
быша.  

(ГПБ, О.ХѴ.2, лл. 17—18 об.) 
а Неразборчиво. 6 Так в ркп. 


